
 

 

ᑭᓯᑦᓯᓂᖅ ᐃᕝᕕᓗ 

ᓱᓇᐅᕙ ᑭᓯᑦᓯᓂᖅ? 

ᑲᓇᑕᒥ, ᑭᓯᑦᓯᓂᖅ ᐊᕐᕌᒍᐃᑦ ᑕᓪᓕᒪᑕᒫᑦ ᐊᑑᑎᓲᖑᕗᖅ. ᐃᓄᓐᓂᒃ ᑭᓯᑦᓯᓂᖅ ᑲᑎᕐᓱᐃᓂᐅᕗᖅ ᐃᓅᖃᑎᒌᑦ ᖃᓄᐃᑦᑐᑐᐃᓐᓇᓕᒫᑦ 

ᑭᓯᑕᐅᒪᐅᑎᖏᓐᓂᒃ, ᐃᓅᖃᑎᒌᓂᒃ ᓇᒻᒥᓂᕐᓗ ᐆᒪᒐᓱᐊᕐᓂᓂᒃ ᐃᓪᓗᐃᑦ ᐊᑐᓂᑦ ᑐᓴᐅᒪᔭᐅᒋᐊᓕᖁᑎᖏᓐᓂᒃ. ᐱᕈᕐᓰᓂᕐᒨᓕᖓᔪᓂ 

ᑭᓯᑦᓯᓂᖅ ᑲᑎᕐᓱᐃᓂᐅᕗᖅ ᑐᓴᐅᒪᔭᐅᒋᐊᓕᖁᑎᓂᒃ ᐱᕈᕐᓰᕕᐅᔪᓕᒫᓂᒃ ᑲᓇᑕᒥ. ᑲᓱᑦᓱᑎᒃ, ᓂᑦᑕᑎᑦᓯᕗᑦ ᑲᓇᑕᐅᑉ 

ᖃᓄᐃᑦᑑᓂᖓᓂᒃ ᐃᓄᖏᑦᑕ ᐱᕈᕐᓰᕕᖏᑦᑕᓗ, ᐱᐅᔪᒻᒪᕆᓐᓂᒃ ᑐᓴᐅᒪᔭᐅᒋᐊᓕᖁᑎᓂᒃ ᐱᖃᕐᑎᓯᑦᓱᑎᒃ ᑲᓇᑕᒥᐅᓂᒃ ᐃᑲᔪᕐᓯᔪᓂᒃ 

ᐱᓪᓚᕆᑦᑐᑯᑦ ᑐᑭᑖᕈᑎᖃᕐᓂᓄᑦ ᓱᕐᕃᔪᓂᒃ ᐃᓚᒌᓂᒃ, ᓄᓇᓕᖏᓐᓂᒃ ᓇᒻᒥᓂᕐᓗ ᐱᓇᓱᕝᕕᖁᑎᖏᓐᓂᒃ.    

ᓱᒐᒥ ᑭᓯᑦᓯᓂᖅ ᐱᓪᓚᕆᐅᕙ? 

ᑭᓯᑕᐅᔪᑦ ᑐᕐᖁᑐᐃᕕᖓ ᖃᕆᑕᐅᔭᒧᑦ ᐊᑐᕐᑕᐅᓲᖑᕗᑦ ᓇᐅᒃᑯᑐᐃᓐᓇᖅ ᑲᕙᒪᒃᑯᓄᑦ, ᓄᓇᖃᕐᖄᓯᒪᔪᑦ ᓄᓇᓕᖏᓐᓄᑦ 

ᐱᓇᓱᕝᕕᓄᓪᓗ, ᓇᒻᒥᓂᖅ ᐱᓇᓱᕝᕕᖁᑎᓄᑦ ᐊᓯᒋᐊᓪᓚᖏᓐᓄᓗ ᐊᒥᓱᓄᑦ ᑐᑭᑖᕈᑕᐅᒋᐊᓕᓐᓂᒃ ᓴᐳᑦᔨᔪᓂᒃ. ᑐᓴᐅᒪᔭᐅᒋᐊᓖᑦ 

ᙯᑕᑎᑦ ᓱᕐᖁᐃᓯᒪᓇᕐᑎᓯᕗᑦ ᑭᓯᑦᓯᓃᑦ ᓈᒻᒪᓈᑦᓯᐊᑐᒃᑯᑦ ᓂᑦᑕᑎᑦᓯᓱᑎᒃ ᑲᓇᑕᐅᑉ ᐊᓯᑦᔨᐸᓪᓕᐊᔪᒃᑯᑦ ᐃᓅᖃᑎᒌᓂᒃ.  

ᑭᓇ ᐊᐱᕐᓲᑎᓂᒃ ᐊᑑᑎᓪᓚᕆᒋᐊᓕᒃ?  

ᐃᓚᐅᖃᑕᐅᓂᖅ 2026-ᒥ ᑭᓯᑦᓯᓂᓕᕆᔪᓄᑦ ᐃᓅᖃᑎᒌᓂᒃ ᐊᑑᑎᔭᐅᓪᓚᕆᒋᐊᓕᒃ ᐊᓂᕐᕋᓯᒪᔪᓕᒫᓄᑦ. ᑕᒪᓐᓇ ᐃᓚᖃᕐᓱᓂ 

ᑲᓇᑕᒥᐅᖕᖑᓯᒪᔪᓂᒃ (ᐃᓅᓕᕐᓯᒪᔪᓄᑦ ᓄᓇᓯᒪᔪᓄᓪᓗ), ᑲᓇᑕᐅᑉ ᓯᓚᑖᓂᒥᐅᔭᑦᓴᔭᓄᑦ, ᐊᓐᓇᒋᐊᕐᓯᒪᔪᓄᑦ (ᐆᑦᑑᑎᒋᓗᒋᑦ 

ᐊᑦᑕᓇᖕᖏᑐᓂᒃ ᐃᓂᑦᓴᓯᐅᕐᑐᑦ), ᑲᓇᑕᒥᐅᑦ ᓄᓇᐅᑉ ᐊᓯᐊᓂ ᐱᓯᒪᔪᑦ ᐱᑦᔪᔨᔨᖏᑦ, ᑲᓇᑕᒥ ᐅᓇᑕᕐᑏᑦ ᑲᓇᑕᐅᑉ ᓯᓚᑖᓄᑦ 

ᐱᓇᓱᒋᐊᕐᓯᒪᔪᑦ, ᑌᒃᑯᐊᓗ ᐃᓄᐃᑦ ᐱᓇᓱᒍᓐᓇᐅᑎᑖᕐᑎᑕᐅᓯᒪᔪᑦ ᐃᓕᓐᓂᐊᕆᐊᕐᓯᒪᐅᑎᓖᓪᓘᓃᑦ. 

ᑭᓇᓕᒫᖅ ᑲᒪᒋᔭᓕᒃ ᐱᕈᕐᓰᕕᓐᓂᒃ ᐆᒪᔪᓂᒃ ᓄᓇᒥᓪᓘᓃᑦ ᐱᕈᕐᑐᓂᒃ ᑕᑕᕐᓭᓯᐊᕆᐊᓖᑦ 2026-ᒥᓂᑕᕐᓄᑦ ᑭᓯᑦᓯᓂᕐᓄᑦ 

ᐱᕈᕐᓰᕕᖃᕐᓂᓅᓕᖓᔪᑦ ᐊᐱᕐᓲᑎᖏᓐᓂᒃ. ᐊᑕᐅᓯᖅ ᑭᐅᔭᐅᓯᒪᑦᓯᐊᕆᐊᓕᒃ ᑭᓯᑕᐅᓂᖏᓐᓄᑦ ᐊᑑᑎᒋᐊᖃᓕᕐᒪᑕ ᐱᕈᕐᓰᕖᑦ.    

ᖃᓄᖅ ᐊᑑᑎᑎᑕᐅᓲᖅ ᑭᓯᑦᓯᓂᖅ?  

ᐃᓪᓗᐃᑦ ᓄᓇᓕᓐᓂ ᑎᒃᑯᐊᑕᐅᒪᔪᓂ ᑕᕐᕋᒥ ᖃᓂᖕᖏᑐᒥᐅᓂᓪᓗ ᑭᓯᑕᐅᒪᐅᑎᓅᓕᖓᔪᓂᒃ ᐊᓪᓚᑖᕐᓯᒪᕗᑦ ᕕᕗᐊᕆ 2026-

ᒥᓂᑕᕐᓄᑦ ᐃᓚᐅᖁᔭᐅᑦᓱᑎᒃ. ᐃᓪᓗᓕᒫᑦ ᐱᓯᒪᔪᑦ ᐱᕈᕐᓰᕕᓖᑦ ᑭᓯᑕᐅᒪᐅᑎᓅᓕᖓᔪᓂᒃ ᐊᓪᓚᑖᕐᓯᒪᒻᒥᔪᑦ ᒣ ᐱᒋᐊᕐᓂᖓᓂ 2026-ᒥ. 

ᑖᒃᑯᐊ ᐊᓪᓚᓯᒪᔪᑦ ᑐᓴᐅᒪᔭᐅᒋᐊᓕᖃᕐᑎᓯᕗᑦ ᑭᓯᑕᐅᒪᔪᓅᓕᖓᔪᓂᒃ, ᑐᑭᓯᑎᑦᓯᒍᑎᓂᓪᓗ ᖃᓄᐃᓘᕈᑎᐅᒋᐊᓕᓐᓂᒃ ᖃᓄᖅ 

ᐱᔭᕇᕐᑕᐅᔪᑦᓴᐅᒪᖔᑕ ᐊᐱᕐᓲᑏᑦ. 

ᑲᓇᑕᒥ ᑭᓯᑦᓯᓂᖅ ᐅᑎᕐᕕᖃᑐᐃᓐᓇᕆᐊᓕᒃ ᐅᖄᓚᐅᑎᒃᑯᑦ ᓇᒻᒥᓂᕐᓘᓃᑦ ᐁᓗᓂ ᐊᐱᕐᓲᑎᓂᒃ ᐱᔭᕇᕐᑕᐅᓯᒪᔪᓂᒃ 

ᐱᑖᕐᓯᒪᖕᖏᑐᐊᕈᑎᒃ.     

ᐅᕙᓐᓅᓕᖓᔪᑦ ᑐᓴᐅᒪᔭᐅᒋᐊᓖᑦ ᑭᓇᓕᒫᒃᑯᓄᑦ ᖃᐅᔨᑎᑦᓯᒐᑦᓴᐅᖏᓪᓚᑦ?  

ᑲᓇᑕᒥ ᑭᓯᑦᓯᓂᖅ ᓲᓱᑦᓴᓲᖑᕗᖅ ᑭᓇᓕᒫᒃᑯᓄᑦ ᖃᐅᔨᔭᐅᒋᐊᖃᖕᖏᓂᖏᓐᓂᒃ ᓯᕗᓪᓕᐸᐅᑎᖏᓐᓇᓱᒋᓪᓗ ᓴᐳᑦᔨᓯᒪᓂᕐᒥᒍᑦ. 

ᑐᓴᐅᒪᔭᐅᒋᐊᓕᓕᒫᑦ ᑲᑎᕐᓱᑕᐅᔪᑦ ᑲᓇᑕᒥ ᑭᓯᑦᓯᓂᓕᕆᓂᕐᓄᑦ ᑭᓇᓕᒫᒃᑯᓄᑦ ᐃᕐᐸᑎᑦᑕᐅᑐᐃᓐᓇᓲᖑᖕᖏᑐᑦ ᐊᑐᕐᑕᐅᓱᑎᓗ 

ᑭᓯᑦᓯᓂᕐᒨᓕᖓᔪᓄᑦ ᑭᓯᐊᓂᑦᓯᐊᖅ, ᒪᓕᑦᓱᒋᑦ ᑲᓇᑕᒥ ᑭᓯᑦᓯᓂᓕᕆᓂᓂᖅ. ᑐᑭᓯᒋᐊᕐᕕᖃᕈᒪᕈᕕᑦ, ᐅᕗᖓ ᑕᑯᓂᐊᕐᕕᖃᕈᓐᓇᑐᑎᑦ 

Statistics Canada’s Trust Centre. 

https://www.statcan.gc.ca/en/trust

